
नीमच । नगरपालिका परिषद् नीमच की 
अध्यक्ष श्रीमती स्वाति-गौरव चौपड़ा ने नपा 
सभापति व पार्षदगणों के साथ मंगलवार, 26 
नवंबर को कलेक्टर कार्यालय पहुंचकर श्री 
सीताराम जाजू सागर बांध की डूब क्षेत्र की 
भूमि खसरा रिकार्ड में नगरपालिका नीमच के 
नाम से दर्ज किए जाने के संबंध में कलेक्टर 
श्री हिमांशु चंद्रा से चर्चा कर उन्हें ज्ञापन 
सौंपा व जाजूसागर बांध की वस्तुस्थिति से 
अवगत कराया। ज्ञापन में मांग की गई कि 
सीताराम जाजूसागर बांध की डूब क्षेत्र की 
भूमि खसरा रिकार्ड में नगरपालिका नीमच के 
नाम दर्ज करने संबंधी 62 वर्षों से लम्बित 
कार्यवाही पूर्ण की जावे एवं तहसीलदार 
जीरन द्वारा जाजूसागर बांध की डूब क्षेत्र की 
भूमि पर अवैध रूप से फसल बोने वाले 
कृषकों से वसूला गया जुर्माना नगरपालिका 
कोष में जमा करवाया जाए।

ज्ञापन में बताया गया कि लोक स्वास्थ्य 
यांत्रिकी विभाग द्वारा लगभग 60-65 वर्ष 
पूर्व हर्कियाखाल ग्राम में नीमच नगर में 

पेयजल आपूर्ति हेतु सीताराम जाजूसागर 
बांध का निर्माण कर बांध क्षेत्र का आधिपत्य 
नगरपालिका नीमच को सौंपा गया था। नपा 
आधिपत्य के पश्चात् वर्ष 1962 से वर्ष 
2012 तक निरंतर नगरपालिका नीमच द्वारा 
डूब क्षेत्र में न आने वाली भूमि कृषि कार्य 
हेतु वार्षिक आधार पर उच्च बोली लगाने 
वाले कृषक को उपयोग हेतु दी जाती रही 
है। वर्ष 2012 में अल्पवर्षा होने से भूमि 
नीलामी नहीं की गई व उसके पश्‍चात् भी 
परिषद् स्वीकृति अप्राप्त रहने से भूमि लीज 
पर नहीं दी गई। ज्ञापन में बताया गया कि 
नगरपालिका परिषद् नीमच द्वारा वर्षों से 
सीताराम जाजूसागर बांध क्षेत्र व उसकी डूब 
में न आने वाली भूमि खसरा में नगरपालिका 
नीमच के नाम दर्ज किये जाने हेतु विधिवत 
आवेदन पत्र अभिलेखों सहित तहसीलदार 
नीमच को प्रस्तुत भी किए जा चुके हैं। इसके 
उपरांत भी सीताराम जाजू सागर बांध क्षेत्र 
की भूमि नगरपालिका नीमच के नाम से दर्ज 
नहीं की गई है।

ज्ञापन में बताया गया कि नगरपालिका 
नीमच प्रतिवर्ष किसानों द्वारा अवैध रूप से 
बिना अनुमति के फसल बोये जाने को लेकर 
पुलिस प्रशासन व जिला प्रशासन की मदद 
से कार्यवाही करती रही है। हाल ही में मीडिया 
के माध्यम से ज्ञात हुआ है कि तहसीलदार 
जीरन द्वारा नगरपालिका परिषद् नीमच के 
एकमात्र स्वामित्व वाले सीताराम जाजूसागर 
बांध डूब क्षेत्र की भूमि पर समीपस्थ कृषकों 
द्वारा अवैध रूप से फसल बोये जाने पर बिना 
नगरपालिका परिषद् नीमच की जानकारी के 
अनाधिकृत रूप से कार्यवाही की जाकर 
अवैध फसल पर जुर्माना अधिरोपित किया 
गया है। ज्ञापन में कहा गया है कि इस प्रकार 
जुर्माना आरोपित किए जाने की कार्यवाही से 
बांध क्षेत्र में अवैध रूप से फसल बोने की 
प्रवृत्ति को बढ़ावा मिलेगा तथा नगरपालिका 
नीमच सम्पत्ति को हानि होगी। वहीं दूसरी 
ओर जुर्माना राशि भरकर किसान बांध के 
पानी का भी अत्यधिक दोहन करेंगे, जिससे 
बांध में पानी की कमी आ सकती है।

ज्ञापन में कहा गया कि सीताराम जाजूसागर 
बांध नीमच नगर के पेयजल हेतु आरक्षित है। 
ऐसी स्थिति में उक्‍त अनाधिकृत कार्यवाही 
पर रोक लगाई जाकर वसूली गई जुर्माना राशि 
नगरपालिका कोष में जमा कराई जाना उचि饨
त होगा। ज्ञापन में मांग की गई है कि सीताराम 
जाजूसागर बांध क्षेत्र व उसकी भूमियां खसरा 
में नगरपालिका परिषद् नीमच के नाम पर दर्ज 
कराई जाने एवं तहसीलदार जीरन द्वारा की 
गई कार्यवाही पर रोक लगाई जाकर वसूली 
गई जुर्माना राशि नगरपालिका नीमच कोष में 
जमा करवाई जावे एवं नगरपालिका सम्पत्तियों 
से राशि वसूली की कार्यवाही नहीं की जाए। 
ज्ञापन देते समय नगरपालिका अध्यक्ष के 
साथ नपा सभापति धर्मेश पुरोहित, निरज 
अहीर, पार्षद रामचंद्र धनगर, दुर्गाशंकर भील, 
जिनेन्द्र मेहता, श्रीमती किरण शर्मा, रूपेन्द्र 
लोक्स, अरूण प्रजापत, कमल शर्मा, योगेश 
कविश्वर, राजेश लालवानी, वीरेंद्र पाटीदार, 
आलोक सोनी, विष्णु राठौर सहित अन्य 
पार्षदगण भी उपस्थित थे।

जाजूसागर बांध की 62 वर्षों से लम्बित कार्यवाही पूर्ण करने को लेकर....

नपाध्यक्ष श्रीमती चौपड़ा ने पार्षदगणों के 
साथ कलेक्टर को सौंपा ज्ञापन

नीमच । जिले की सभी 
शासकीय शालाओं की भूमि 
पर किए गए अवैध अतिक्रमण 
चिन्हित कर डी.पी.सी. एवं जिला 
शिक्षा अधिकारी सूची प्रस्तुत करें। 
जिससे, कि शालाओं की जमीन 
को अतिक्रमण मुक्त करवाने की 
कार्यवाही की जा सके। यह निर्देश 
कलेक्टर हिमांशु चंद्रा ने मंगलवार 
को कलेक्टोरेट सभाकक्ष नीमच में 
जनसुनवाई में एक आवेदक द्वारा 
स्कूल भूमि से अतिक्रमण हटाने 
संबंधी आवेदन पर कार्यवाही 
करते हुए डीपीसी एवं जिला 
शिक्षा अधिकारी नीमच को दिए। 
जनसुनवाई में कुल 137 आवेदकों 
ने अपनी समस्याओं से संबंधित 
आवेदन प्रस्तुत किए, जिस पर 
कार्यवाही करने के निर्देश कलेक्टर 
द्वारा संबंधित अधिकारियों को दिए। 

जनसुनवाई में सुवाखेड़ा के 
ग्रामीणों द्वारा कृषकों की कृषि भूमि 
पर आने जाने वाले शासकीय 
रास्ते को खुलवाने, मजिरिया के 
मांगीलाल माली ने अपने मकान 
पर आने जाने वाले आम रास्तो को 

रोकने वालों के विरूद्ध कार्यवाही 
कर रास्ता खुलवाने, धोकलखेडा 
की सुखीबाई जाट ने कुचडौद की 
खसरा नम्बर 47/2 की 0.46 
हैक्टेयर भूमि का विक्रय पत्र पर 
नामांतरण स्वीकृत होने के बाद भी 
अमल नहीं होने संबंधित आवेदन 
प्रस्तुत किए ।

इस पर कलेक्टर ने सभी 
राजस्व अधिकारियों को निर्देश 
दिए, कि जनसुनवाई में प्राप्त 
राजस्व संबंधी सभी आवेदनों पर 
प्रकरण दर्ज कर तत्काल कार्यवाही 
करना सुनिश्चित करें और की 
गई कार्यवाही से आवेदकों को भी 
अवगत करवाएं। 

जनसुनवाई में ग्राम भाटखेड़ा 
के कन्बैयालाल, लसुडी के पर्वत 
सिह, मनासा की रामकन्या, 
डायली की बदामबाई, गुंजालिया 
के गोपाल, नीमच के भारतराम, 
नीमच की पार्वतीबाई, नई आबादी 
दारू के दिलीप पुरोहित, रतनगढ़ 
की रूकमणीबाई, पालसोड़ा 
के दशरथ, अरनिया बोराना के 
बाबुलाल, जावद के अमृतदास, 
सिगोंली के ओमप्रकाश, नीमच की 
रजनी, नीमच सिटी की किरणदेवी, 
नीमच की सुमित्रा, इंदिरा नगर 
नीमच की ललीता बाई आदि ने 
भी अपनी समस्याओं से संबंधित 
आवेदन प्रस्तुत किए।

नीमच । कलेक्टर हिमांशु 
चंद्रा द्वारा जनसुनवाई में आने 
वाले आवेदकों की समस्याओं 
से संबंधित आवेदन पत्र लिखने 
के लिए जनसुनवाई कक्ष के 
बाहर (कलेक्ट्रेट नीमच) में ही 
आवेदकों के आवेदन लिखने की 
नि:शुल्क व्यवस्था कर दी गई है। 
आवेदन लिखने के कार्य में पांच 
स्कूली विद्यार्थी को तैनात किया 
गया है। जिससे इन विद्यार्थियों 
को भी जनसमस्याओं से संबंधित 
आवेदन पत्र लिखने, सीखने का 

अवसर मिल रहा है। साथ ही गरीब 
आवेदकों को अपनी समस्याओं 
से संबंधित आवेदन लिखने की 
नि:शुल्क सुविधा भी मिलने लगी 
है। 

कलेक्टर हिमांशु चंद्रा द्वारा की 
गई इस नई पहल की जनसुनवाई 
में मंगलवार को आए आवेदकों 
ने सराहना करते हुए काफी 
लाभदायक बताया है। आवेदकों ने 
इसके लिए कलेक्टर को धन्यवाद 
भी दिया है। जिला शिक्षा अधिकारी 
ने बताया, कि मंगलवार को नीमच 

शहर के पांच शासकीय विद्यालयों 
के विद्यार्थियों को आवेदन लिखने 
के लिए लगाया है। वहीं आगामी 
दिनों में इच्छुक अन्य शालाओं 
के विद्यार्थियों की सेवाए भी इस 
कार्य के लिए ली जा सकेगी। 
अब जनसुनवाई में आने वाले 
आवेदकों को अपनी समस्याओं से 
संबंधी आवेदन लिखवाने के लिए 
कोई खर्च नहीं करना पड़ेगा, उन्हें 
कलेक्टर कार्यालय में जनसुनवाई 
कक्ष के बाहर ही यह नि:शुल्क 
सुविधा उपलब्ध हो गई है।

जनसुनवाई में नि:शुल्क आवेदन लिखने की व्यवस्था 
हुई, आवेदकों को रही है काफी सुविधा एवं बचत भी

शालाओं की भूमि पर अवैध अतिक्रमण 
चिन्हित कर सूची प्रस्तुत करें - चंद्रा

कलेक्टर ने की जनसुनवाई 137 आवेदकों की सुनी समस्याएं

टेक्नोलॉजी, इनोवेशन और नॉलेज-
पार्टनरशिप पर रहेगा फोकस

भारत-ब्रिटेन की साझेदारी पर बोले मप्र के सीएम मोहन यादव....

भोपाल 26 नवम्बर (एजेंसी)। 
मध्य प्रदेश के मुख्यमंत्री मोहन 
यादव इन दिनों यूके की यात्रा पर 
है। अपने इस दौरे से उन्होंने ब्रिटिश 
सांसदों से मुलाकात कर उन्हें मध्य 
प्रदेश में निवेश के आकर्षित कर 
रहे हैं। मध्य प्रदेश के मुख्यमंत्री 
मोहन यादव ने सोमवार को ब्रिटिश 
सांसदों के साथ दोपहर भोज किया।

इस दौरान सांसदों से बातचीत 
में मोहन यादव ने कहा कि ब्रिटिश 
संसद में मेरी यात्रा ने एक बार फिर 
याद दिलाया कि हमारी लोकतांत्रिक 
परंपरा कितनी समृद्ध है, जैसे कि 
प्रधानमंत्री नरेन्द्र मोदी कहते हैं 
कि यह साझेदारी इतिहास से भी 
जुड़ी है और भविष्य के लिए भी 
महत्वपूर्ण है। प्रधानमंत्री मोदी 
के विजन का उल्लेख करते हुए 
मुख्यमंत्री यादव ने कहा कि भारत-
ब्रिटेन संबंध अब लिविंग-ब्रिज हैं।

मुख्यमंत्री मोहन यादव ने 
दोपहर भोज के आमंत्रण को 
स्वीकार कर समय निकालने के 
लिए ब्रिटिश सांसदों बैरोनेस वर्मा, 

बॉब ब्लैकमैन, लार्ड कुलवीर सिंह 
रेंजर, वीरेंद्र शर्मा और बैरी गार्डनर 
का आभार जताया।

यूके यात्रा पर लंदन पहुंचे 
मुख्यमंत्री यादव ने सोमवार को 
ब्रिटिश संसद का भ्रमण किया। 
इसके बाद उन्होंने ब्रिटिश सांसदों 
के साथ दोपहर भोज किया। इस 
दौरान ब्रिटिश सांसदों से चर्चा करते 
हुए मुख्यमंत्री यादव ने प्रधानमंत्री 
मोदी के विजन का उल्लेख किया। 
उन्होंने दोहराया कि प्रधानमंत्री 

मोदी के विजन में भारत-ब्रिटेन की 
साझेदारी टेक्नोलॉजी, इनोवेशन 
और नॉलेज-पार्टनरशिप पर 
केन्द्रित है।

मुख्यमंत्री यादव ने ब्रिटिश 
सांसदों को बताया कि मध्य 
प्रदेश भारत की विकास यात्रा का 
महत्वपूर्ण केंद्र बन चुका है। प्रदेश 
की अर्थव्यवस्था दोहरे अंकों में 
बढ़ रही है। मुख्यमंत्री ने बताया 
कि मध्य प्रदेश में कृषि-व्यवसाय, 
ऑटोमोबाइल और ऑटो-कंपोनेंट, 

फार्मास्युटिकल और आईटी सेक्टर 
में निवेश और विकास की विशेष 
क्षमताएं मौजूद हैं।

मुख्यमंत्री मोहन यादव ने 
अतिथि सांसदों को फरवरी-2025 
में भोपाल में प्रस्तावित ग्लोबल 
इन्वेस्टर्स समिट में शामिल होने का 
निमंत्रण दिया। मुख्यमंत्री यादव ने 
उम्मीद जताई कि इस बातचीत से 
भारत और ब्रिटेन के बीच एक नई 
साझेदारी की ऐतिहासिक शुरूआत 
होगी।

हमारा संविधान हमारे वर्तमान और भविष्य का 
मार्गदर्शक है', 26/11 पर भी बोले पीएम मोदी

नई दिल्ली । संविधान दिवस 
समारोह के अवसर पर सुप्रीम कोर्ट 
में प्रधानमंत्री नरेंद्र मोदी ने वकीलों 
और कर्मचारियों को संबोधित 
किया। पीएम मोदी ने कहा कि 
संविधान सभा की बहस के दौरान 
बाबासाहेब अंबेडकर ने कहा था 
- संविधान केवल वकीलों का 
दस्तावेज नहीं है। इसकी भावना 
हमेशा युग की भावना है।

आतंकी संगठन को मुंहतोड़ 
जवाब - पीएम मोदी ने कहा कि 
लोकतंत्र के इस महत्वपूर्ण पर्व का 
जब हम स्मरण कर रहे हैं, तब ये 
भी नहीं भूल सकते कि आज के 
ही दिन मुंबई में हुए आतंकी हमले 
की भी बरसी है। इस हमले में जिन 
व्यक्तियों का निधन हुआ, उन्हें मैं 
श्रद्धांजलि देता हूं। मैं देश का यह 
संकल्प भी दोहराता हूं कि भारत 
की सुरक्षा को चुनौती देने वाले हर 
आतंकी संगठन को मुंहतोड़ जवाब 
दिया जाएगा।

भारत के नागरिकों की 
जरूरतें बदलेंगी - प्रधानमंत्री 
मोदी ने कहा कि हमारे संविधान 
निर्माता ये जानते थे कि भारत की 

आकांक्षाएं, भारत के सपने समय 
के साथ नई ऊंचाई पर पहुंचेंगे। वो 
जानते थे कि आजाद भारत की 
और भारत के नागरिकों की जरूरतें 
बदलेंगी, चुनौतियां बदलेंगी। 
इसलिए उन्होंने हमारे संविधान 
को महज कानून की एक किताब 
बनाकर नहीं छोड़ा... बल्कि इसको 
एक जीवंत, निरंतर प्रवाहमान धारा 
बनाया।

अब न्याय व्यवस्था बदल 
चुकी - पीएम मोदी ने कहा कि 
भारतीयों को त्वरित न्याय मिले, 
इसके लिए नई न्याय संहिता लागू 
की गई है। दंड आधारित व्यवस्था 
अब न्याय आधारित व्यवस्था में 
बदल चुकी है। पिछले 10 वर्षों में 

53 करोड़ से ज्यादा ऐसे भारतीयों 
का बैंक खाता खुला है, जो बैंक 
के दरवाजे तक नहीं पहुंच पाते थे।

पीएम बोले - हर किसी का 
रखा ध्यान - प्रधानमंत्री मोदी ने 
कहा कि पिछले 10 वर्षों में, 4 
करोड़ ऐसे भारतीयों को पक्का घर 
मिले हैं, जो कई कई पीढ़ियों से 
बेघर थे। पिछले 10 वर्षों में 10 
करोड़ से ज्यादा ऐसी महिलाओं को 
मुफ्त गैस कनेक्शन मिला है, जो 
वर्षों से अपने घर में गैस पहुंचने 
का इंतजार कर रही थी।

घर बैठे ही डिजिटल 
लाइफ सर्टिफिकेट की सुविधा 
- पीएम मोदी ने कहा कि आज 
देश का बहुत ज्यादा जोर देश के 

नागरिकों को ईज ऑफ लीविंग 
पर है। एक समय था जब पेंशन 
पाने वाले वरिष्ठ नागरिकों को बैंक 
में जाकर साबित करना होता था 
कि वो जीवित हैं। आज सीनियर 
सिटीजन्स को घर बैठे ही डिजिटल 
लाइफ सर्टिफिकेट की सुविधा मिल 
रही है।

जनवरी से पहले सहायक प्राध्यापक 
के इंटरव्यू होना संभव नहीं

जिले में संविधान दिवस मनाया 
सामुहिक शपथ दिलाई गई
नीमच 26 नवम्बर (िनप्र)। 

संविधान दिवस पर जिले के 
शासकीय कार्यालयो में संविधान 
दिवस मनाया गया और संविधान 
की प्रस्तावना का वाचन किया 
गया। इसी क्रम में कलेक्टोरेट 
सभाकक्ष नीमच में संविधान 
दिवस का कार्यक्रम अपर 
कलेक्टर श्रीमती लक्ष्मी गामड़, 
जिला पंचायत सी.ई.ओ. अरविंद 
डामोर की उपस्थिति में आयोजित 
किया गया। कलेक्टोरेट स्थित 
सभी कार्यालयों के अधिकारी-
कर्मचारियों ने संविधान दिवस पर 
सामुहिक शपथ ली।

इंदौर । सहायक प्राध्यापक 
परीक्षा में चयनित उम्मीदवारों का 
साक्षात्कार को लेकर इंतजार खत्म 
नहीं हो रहा है, क्योंकि मध्य प्रदेश 
लोक सेवा आयोग (एमपीपीएससी) 
की तरफ से अभी तक तारीख तय 
नहीं हुई है। इसके पीछे कारण यह है 
कि सहायक प्राध्यापक भर्ती परीक्षा 
का तीसरे चरण हालही में संपन्न 
हुआ है। इसका रिजल्ट आने के बाद 
साक्षात्कार की प्रक्रिया शुरू होने की 
उम्मीद है।

दिसंबर में आयोग लेगा 
निर्णय - दिसंबर में आयोग 
परीक्षा-साक्षात्कार के संबंध में 
बैठक करेंगे। इसके चलते जनवरी 
से पहले साक्षात्कार के लिए चयनित 
उम्मीदवारों को नहीं बुलाया जा 
सकता है। सरकारी कॉलेजों में 
सहायक प्राध्यापकों के बरसों से पद 
रिक्त है। आयोग ने दिसंबर 2022 
में भर्ती परीक्षा का विज्ञापन निकाला 
था। 36 विषयों में 1679 पद पर 
आवेदन बुलाए हैं। इन्हें तीन चरणों 
में रखा गया। 9 जून को आठ विषय 
में 826 और 4 अगस्त को आठ 
विषय में 744 पद रखे। दोनों चरणों 
में 55 हजार से अधिक उम्मीदवारों 
ने परीक्षा दी। आयोग ने दोनों चरण 
का परिणाम नवंबर तक निकाल 
दिया है। यहां तक कि चयनित 

उम्मीदवारों से साक्षात्कार के लिए 
भी शैक्षणिक योग्यता, प्रमाण पत्र 
सहित अन्य दस्तावेज बुलाए है।

5 दिसंबर से आना शुरू होगी 
शीट - आयोग ने तीसरे चरण में 
20 विषय के 109 पद 17 नवंबर 
को परीक्षा हो चुकी है, जिसमें 3100 
में से महज 1200 उम्मीदवारों ने 
परीक्षा दी। 5 दिसंबर से अलग-
अलग विषयों की मॉडल आंसर 
की जारी होना शुरू होगी। उसके 
पश्चात आयोग रिजल्ट निकाल 
सकता है। यह प्रक्रिया दिसंबर तक 
होने की उम्मीद है। उसके तुरंत बाद 
चयनित उम्मीदवारों को साक्षात्कार 
के लिए आवेदन करना होगा। 

ओएसडी रवींद्र पंचभाई ने कहा 
कि अगले कुछ सप्ताह में साक्षात्कार 
को लेकर तारीख तय होगी। इसके 
बारे में पोर्टल पर अधिसूचना जारी 
की जाएगी। दो साल में सिर्फ परीक्षा 
सहायक प्राध्यापक परीक्षा देने वाले 
उम्मीदवार नाराज है, क्योंकि दो 
साल में आयोग सिर्फ लिखित परीक्षा 
करवाया पाया है। इस दौरान परीक्षा 
को लेकर न्यायालय में भी प्रकरण 
पहुंचे थे। देरी का एक यह भी 
कारण बताया है। फिलहाल आयोग 
से उम्मीदवारों ने साक्षात्कार जल्द 
करवाने और शासन से नियुक्तियां 
देने को लेकर गुहार लगाई है।

दिये। बैठक में ए.डी.एम. श्रीमती 
लक्ष्मी गामड़, जिला पंचायत 
सी.ई.ओ. अरविंद डामोर, सभी 
एस.डी.एम. व जिला अधिकारी 
तथा सी.एम.ओ. उपस्थित थे।

बैठक में कलेक्टर चन्द्रा 
ने निर्देश दिए, कि विभिन्न 
स्वरोजगारमूलक, हितग्राहीमूलक 
योजनाओं में ऋण स्वीकृति के 
लिए बैंकों द्वारा वांछित दस्तावेजों 
की एक चेक लिस्ट तैयार कर 

विभागों को उपलब्ध करा दी 
जाये। संबंधित विभाग चैक लिस्ट 
अनुसार प्रकरणों में दस्तावेजों की 
पूर्ति करवाकर, बैंकों को प्रकरण 
प्रस्तुत करेंगे, जिससे कि प्रकरणों 
की स्वीकृति में अनावश्यक विलंब 
न हो।

बिजली के बकाया देयकों 
का भुगतान करवाए – बैठक में 
कलेक्टर ने सभी विभागों को निर्देश 
दिये, कि वे विद्युत के बकाया 

देयकों का भुगतान करवाए। देयकों 
के भुगतान के लिए राशि उपलब्ध 
है, तो तत्काल भुगतान करे और 
यदि बजट की आवश्यकता है, 
तो उसकी मांग कर ले। कलेक्टर 
ने पंचायत एवं ग्रामीण विकास, 
नगरीय निकाय, शिक्षा व आदिम 
जाति कल्याण विभाग को पुराने 
बकाया बिलों का शीघ्र भुगतान 
करने के निर्देश दिये।

100 दिवस से अधिक की 

शिकायतों को निराकृत करवाए 
- बैठक में सी.एम. हेल्प लाईन की 
शिकायतों के निराकरण की समीक्षा 
के दौरान कलेक्टर ने सभी जिला 
अधिकारियों को निर्देश दिये, कि वे 
इस सप्ताह 100 दिवस या उससे 
अधिक की लम्बित शिकायतों 
के निराकरण पर विशेष रूप से 
फोकस करे और इस सप्ताह 100 
दिवस या उससे ऊपर की शत-
प्रतिशत शिकायतों को निराकृत कर 
बंद करवाए। 

कलेक्टर ने जनसुनवाई में 
प्राप्त आवेदनों/समस्याओं का भी 
प्राथमिकता से निराकरण करने के 
निर्देश सभी जिला अधिकारियों 
को दिये। कलेक्टर कहा, कि 
सी.एम. हेल्पलाईन की शिकायतों 
के निराकरण में अब तक राजस्व, 
खाद्य, श्रम, कृषि, सामाजिक न्याय 
विभाग ने बेहतर कार्य किया है। 
अन्य विभाग भी लम्बित शिकायतों 
को संतुष्टि के साथ बंद करवाए 
और अपने विभाग की ग्रेड में सुधार 
लाए।

नीमच । ज्ञानोदय इंटरनेशनल 
स्कूल में फैंसी ड्रेस प्रतियोगिता 
का आयोजन किया गया,  इसमें 
स्कूल के कक्षा नर्सरी  से बारहवीं 
तक के विद्यार्थियों ने बढ़-चढ़कर 
भाग लिया।बच्चों ने अलग अलग 
वेश भूषा धारण कर बहुत सूंदर 
प्रस्तुति दी व कोई शिक्षक, पंडित, 
एस्ट्रोनॉट बना व कुछ बच्चों 
ने बहुत अच्छा मैसेज दिया, 

प्रकृति बचाओ, प्लास्टिक का 
प्रयोग न करे आदि कार्यक्रम में 
पधारे अतिथिगण श्रीमती सुनीता 
भlरद्वाज व श्रीमती रज़िया अहमद 
ने बच्चों की प्रस्तुति को सराहा । 
स्कूल की निर्देशिका डॉ गरिमा 
चौरसिया ने कहा कि इस प्रकार की 
प्रतियोगिताएं विद्यार्थियों में नैतिक 
एवं आत्मनिर्भरता जैसे गुणों का 
वर्धन कर उनके भविष्य के लक्ष्य 

को निर्धारित करती है। प्राचार्य श्री 
प्रदीप कुमार पांडे  बच्चों के प्रदर्शन 
के लिए उन्हें प्रोत्साहित किया 
और  कहा कि बच्चे ही राष्ट्र के 
निर्माता हैं। इनका सर्वांगीण विकास 
कक्षाओं में आयोजित क्रियाकलापों 
से होता है । कार्यक्रम का संचालन 
श्रीमती वीनस अमोलिक व जिनि 
व्यास ने किया तथा श्रीमती नसरीन 
ने आभार व्यक्त किया ।

ज्ञानोदय में फैंसी ड्रेस प्रतियोगिता 
में बच्चों ने दिखाया उत्साह

भोपाल (एजेंसी)। माध्यमिक 
शिक्षा मंडल (माशिमं) से संबद्ध 
स्कूलों में 10वीं व 12वीं की 
परीक्षाएं आगामी 25 फरवरी से 
शुरू हो जाएंगी। इन परीक्षाओं में 
नकल रोकने के लिए माशिमं ने 
प्रत्येक केंद्र पर अधिकतम 250 
परीक्षार्थियों को ही शामिल करने के 
निर्देश दिये हैं। बताया जा रहा है कि 
इस नई व्यवस्था को लागू करने के 
लिए प्रदेश में चार हजार से अधिक 
केंद्रों की जरूरत पड़ेगी।

माध्यमिक शिक्षा मंडल ने 
उन्हीं स्कूलों को केंद्र बनाने को 
कहा है जिनके पास फर्नीचर, 
पेयजल, शौचालय, बिजली, 
इंटरनेट, सीसीटीवी कैमरों की 
सुविधा हो। जिला पंचायत के 
मुख्य कार्यपालन अधिकारियों को 
केंद्र तय करने की जिम्मेदारी दी गई 
है। वे जिला शिक्षा अधिकारी और 
अनुविभागीय अधिकारी राजस्व के 
साथ प्रस्तावित केंद्रों में खुद जाकर 
सुविधाएं देखेंगे। उनके अनुमोदन 

के साथ यह प्रस्ताव माध्यमिक 
शिक्षा मंडल को भेजा जाएगा। यहां 
से मंजूरी मिलने के बाद ही परीक्षा 
केंद्रों पर मुहर लगेगी।

बताया जा रहा है कि सामान्य 
तौर पर 30 सितंबर तक केंद्रों का 
चयन कर लिया जाना था, लेकिन 
नये निर्देशों की वजह से इसमें देरी 
हो रही है। दिसंबर के पहले सप्ताह 
तक केंद्रों का चयन कर लेने की 
कोशिश हो रही है।

इस बार निजी स्कूलों में 
अधिक केंद्र - अधिकारियों का 

कहना है कि कई बार मंडल में 
शिकायत मिली है कि केंद्रों पर 
परीक्षार्थियों की संख्या अधिक होने 
के कारण परेशानी होती है। वे एक 
साथ बैठ जाते हैं और नकल होने 
लगती है। 

बेंच व डेस्क पर जगह नहीं 
होने के कारण विद्यार्थियों को 
नीचे बैठाया जाता था, जिससे 
समुचित निगरानी करना संभव 
नहीं हो पाती। इस कारण इस बार 
निजी स्कूलों में अधिक केंद्र बनाए 
जाएंगे।

एप के जरिए उड़नदस्तों 
की निगरानी - इस बार मंडल 
उड़नदस्तों को लेकर भी व्यवस्था 
में बदलाव कर रहा है। पिछली 
परीक्षा तक अलग-अलग स्तर पर 
उड़नदस्ते बनाए जाते थे। इनमें 
ब्लॉक लेवल, जिला स्तर पर 
डीईओ, संयुक्त संचालक सहित 
स्कूल शिक्षा के अन्य अधिकारी भी 
उड़नदस्ते में शामिल होते हैं। इनमें 
से सभी पर निगरानी मंडल लेवल 
पर नहीं हो पाती थी। इस बार 
एप के जरिए मंडल खुद इसकी 
निगरानी करेगा।

कई जिलों से परीक्षार्थियों की 
संख्या अधिक होने से नकल 
की संभावना बढ़ने की शिकायतें 
मिली थीं। उसकी वजह से इस 
बार परीक्षा केंद्रों में परीक्षार्थियों की 
संख्या सीमित रखने का निर्देश दिए 
गए हैं। कम संख्या होने से निगरानी 
आसान होगी।

- केडी त्रिपाठी, सचिव, 
माध्यमिक शिक्षा मंडल

बोर्ड परीक्षाओं में एक केंद्र पर रह सकेंगे अधिकतम 
250 परीक्षार्थी, नकल रोकने के लिए कवायद

नीमच 26 नवम्बर (निप्र)। 
ज्ञानमंदिर विधि महाविद्यालय 
नीमच में 26 नवंबर को संविधान 
दिवस के अवसर पर परिचर्चा 
एवं मौलिक कर्तव्यों के पालन 
की शपथ कार्यक्रम का आयोजन 
किया गया। शुभारंभ अतिथिगण 
एवं प्राचार्य  डॉ.विवेक नागर 
द्वारा मां सरस्वती एवं डॉ.भीमराव 
अंबेडकर जी के चित्र पर 
माल्यार्पण एवं दीप प्रज्वलित कर 
किया गया।प्राचार्य डॉ. विवेक नागर 
ने स्वागत भाषण एवं परिचर्चा के 
विषय "भारत में विधि के शासन 
की स्थापना में न्यायपालिका की 
भूमिका " का प्रवर्तन करते हुए 
कहा कि हम 75 वाँ संविधान 
दिवस मना रहे हैं ,एवं 26 नवम्बर 
1949 में हमारी संविधान सभा ने 
भारत का संविधान तैयार कर देश 
को सौंपा था एवं संविधान के कुछ 

प्रावधान आज ही के दिन लागू हो 
गए थे। भारत की न्यायपालिका 
को संविधान का सजग प्रहरी कहा 
जाता है साथ ही अनुच्छेद 14 में 
उल्लेखित विधि के समक्ष समानता 
का प्रावधान विधि के शासन की 
स्थापना करता है और माननीय 
सर्वोच्च न्यायालय प्रत्येक उस 
नियम या विधि को असंवैधानिक 
घोषित कर सकता है जो संविधान 
के प्रावधानों का उल्लंघन करता 
हो। परिचर्चा में महाविद्यालय के 
विद्यार्थियों ने प्रभावी उद्बोधन दिया 
जिसमें प्रथम स्थान पर आरीष 
खां,द्वितीय स्थान पर हिमांशु दास 
एवं तृतीय स्थान पर नंदिता रही।

इस अवसर पर जिला विधिक 
सहायता अधिकारी हर्षित बिसेन ने 
संविधान की उद्देशिका का वाचन 
किया । श्री बिसेन ने विधि शासन 
की स्थापना में माननीय सर्वोच्च 

न्यायालय के कई महत्वपूर्ण 
निर्णयों का उल्लेख करते हुए 
कहा कि न्यायपालिका ने विधि के 
शासन की स्थापना में प्रारंभ से 
ही अपनी महत्वपूर्ण भूमिका का 
निर्वहन किया है। प्रबंध समिति के 
कोषाध्यक्ष एवं विशिष्ट अतिथि श्री 
प्रेमप्रकाश जैन ने कहा कि भारत 
का संविधान विश्व के विभिन्न 
संविधानों में सर्वश्रेष्ठ लोक 
कल्याणकारी संविधान है। माननीय 
सर्वोच्च न्यायालय द्वारा आरोपियों 
के निवास पर बुलडोजर कार्रवाई 
को सीमित करने वाला निर्णय इस 
बात का प्रतीक है हमारे देश में 
प्रजातंत्र और विधि का शासन है 
और न्यायपालिका की महत्वपूर्ण 
भूमिका से देश की तरक्की हो 
सकती है। कार्यक्रम के अध्यक्ष 
एवं प्रबंध समिति के सदस्य श्री 
अख्तरअली शाह ने मौलिक 

कर्तव्यों का वाचन किया तथा 
विद्यार्थियों से आव्हान किया कि 
वे अधिकारों के साथ-साथ कर्तव्य 
पालन को भी महत्व दें। उन्होंने 
कहा कि यह हमारे लिए गौरव की 
बात है कि नीमच के श्री सीताराम 
जाजू संविधान सभा के सदस्य 
रहे। विद्यार्थियों को जिला विधिक 
सेवा प्राधिकरण के डिफेंस लॉयर 
चंपालाल इरवार ने भी संबोधित 
किया। परिचर्चा के निर्णायक सहा.
प्राध्यापक सुश्री कृतिका द्विवेदी एवं 
श्रीमती कीर्ति कौशिक रहे।

कार्यक्रम का संचालन सहा.
प्राध्यापक डॉ.वर्षा काछवाल ने 
किया एवं आभार श्रीमती नमिता 
पाराशर ने माना। कार्यक्रम में 
प्रबंध समिति सदस्य श्री सुमित 
जिंदाणी,घनश्याम भटनागर,प्रवीण 
पाटीदार,संजय,अर्जुन एवं बड़ी 
संख्या में विद्यार्थी उपस्थित रहे।

ज्ञानमंदिर विधि महाविद्यालय में संविधान दिवस के 
अवसर पर परिचर्चा का हुआ आयोजन

श्रीमती स्वाति गौरव चौपड़ा
अध्यक्ष, नगरपालिका परिषद नीमच

श्रीमती छाया जायसवाल
सभापति जलकल, नगरपालिका परिषद नीमच

मुख्य नगरपालिका अधिकारी
नगरपालिका परिषद नीमच

नीमच 26 नवम्बर (निप्र)। 
मंगलवार को कलेक्टर कार्यालय 
में में सेंटर ऑफ इंडियन ट्रेड 
यूनियन (सीटू) के पदाधिकारी 
और कार्यकर्ता श्रमिक, मजदूर 
और कर्मचारियों के साथ पहुंचे। 
प्रधानमंत्री के नाम 22 सूत्रीय मांगों 
का एक ज्ञापन दिया। जिसमें बताया 
गया कि कम वेतन देकर मजदूर व 
कर्मचारियों से अधिक काम लिया 
जा रहा है।

ज्ञापन के माध्यम से सीटू ने 
देश और प्रदेश के किसानों संविदा 
कर्मचारी, आउटसोर्सिंग कर्मचारी, 
आशा कार्यकर्ता ,आंगनवाड़ी 
कार्यकर्ता, निजी औद्योगिक क्षेत्र में 
कार्य करने वाले मजदूर की मांगों 
को लेकर अवगत कराया।सीटू का 
कहना है कि केंद्र सरकार और मध्य 
प्रदेश सरकार आंगनबाड़ी कार्यकर्ता 
संविदा बेस पर कार्य करने वाले 
कंप्यूटर ऑपरेटर, नल चालक, 
आउटसोर्स कर्मचारी आदि का 
शोषण कर रही है। उन्हें कम वेतन 
दिया जा रहा है जबकि उन से अधिक 
काम लिया जा रहा है। शासकीय 
क्षेत्र में कार्य करने वाले अस्थाई 

किसान-मजदूर और कर्मचारियों ने सीटू के 
नेतृत्व में सौंपा 22 सूत्रीय मांगों का ज्ञापन

नीमच 26 नवम्बर (िनप्र)। 
जिले में सर्दी को ध्यान में रखते 
हुए नगरीय क्षैत्रों में रैन बसेरा में 
आश्रितों के लिए सभी आवश्यक 
प्रबंध तत्काल सुनिश्चित किए 
जाये। नगरीय एवं ग्रामीण क्षैत्रों में 
बस स्टेण्ड, रेल्वे स्टेशन, यात्री 
प्रतिक्षालयों, अन्य सार्वजनिक 
स्थानों पर अलाव की व्यवस्था 
संबंधित निकाय तत्काल करवाये। 
साथ ही यह भी सुनिश्चित करे, कि 
रात्री में कोई भी खुले में न सोयें, 
जरूरतमंदों के आश्रय की माकूल 
व्यवस्था करे। 

यह निर्देश कलेक्टर हिमांशु 
चन्द्रा ने मंगलवार को कलेक्टोरेट 
सभाकक्ष नीमच में जिला 
अधिकारियों की साप्ताहिक समीक्षा 
बैठक में संबंधित अधिकारियों को 

सर्दी को दृष्टिगत रख रैन बसेरा में आवश्यक प्रबंध सुनिश्चित करें - चन्द्रा
नगरीय एवं ग्रामीण क्षेत्रों में सार्वजनिक स्थलों पर अलाव की व्यवस्था करें

 जिला अधिकारियों की बैठक में कलेक्टर ने दिये निर्देश....

नीमच 26 नवम्बर (िनप्र)। ए.डी.एम. श्रीमती लक्ष्मी गामड़ द्वारा 
थाना नीमच सिटी के अपराध क्रं. 235/2024, म.प्र. गौवंश वध प्रतिषेध 
अधिनियम 2004 एवं पशु क्रूरता अधिनियम के तहत दर्ज एक प्रकरण 
में महेंद्रा पिकअप वाहन क्र. एम.एच.48.ए.वाय.5685 तथा उसमें 
क्रूरतापूर्वक ले जाए जा रहे कुल 05 नग कैड़े (गौवंश) को शासन हित 
में राजसात करने का आदेश जारी किया है।

ए.डी.एम. द्वारा गौवंश वध प्रतिषेध अधिनियम के 
तहत जप्तशुदा महेंद्रा पिकअप राजसात

संविदा कर्मचारियों को शासकीय 
सुविधाओं का लाभ नहीं मिल रहा 
है। ऐसे में सरकार सभी 22 सूत्री 
मांगों का जल्द निराकरण करें और 
कर्मचारी मजदूर किसानों के हित 
में कार्य करें। वहीं इस आशय का 
अध्यापन संयुक्त कलेक्टर संजीव 

साहू ने लिया । इस अवसर पर 
सीटू के प्रदेश अध्यक्ष शैलेंद्र सिंह 
ठाकुर, चोर जवेरिया सुनील शर्मा 
सहित आशा कार्यकर्ता आंगनवाड़ी 
कार्यकर्ता विभिन्न विभागों के अस्थाई 
संविदा कर्मचारी और ट्रेड से जुड़े 
हुए सदस्य पदाधिकारी मौजूद रहे।

नीमच 26 नवम्बर (िनप्र)। 
पंचायतों के उप निर्वाचन वर्ष 
2024 उत्तरार्द्ध के सुलभ 
कार्य संपादन हेतु मतदान दल 
में नियोजित अधिकारियों – 
कर्मचारियों का प्रथम प्रशिक्षण 
29 नवम्बर 2024, को प्रात: 
11:00 बजे से 2:00 बजे तक 
नवीन तहसील कार्यालय नीमच 
में आयोजित किया जा रहा है। 
उप जिला निर्वाचन अधिकारी ने 
सभी संबंधितों को इस प्रशिक्षण में 
अनिवार्य रूप से उपस्थित होने के 
निर्देश दिये है।

पंचायतों के 
उप निर्वाचन के 

मतदान दलों का 
प्रशिक्षण 29 को

नीमच 26 नवम्बर 
(िनप्र)। कलेक्टर हिमांशु चंद्रा 
के मार्गदर्शन में एवं मुख्य 
कार्यपालन अधिकारी जिला 
पंचायत अरविंद डामोर के 
निर्देशानुसार संविधान दिवस 
पर जिले के सभी 125 पूर्ण 
अमृत सरोवरों पर ग्रामीणजनों 
की उपस्थिति में संविधान की 
प्रस्तावना का वाचन किया गया 
और ऑनलाइन सर्टिफिकेट 
जनरेट किया गया। यह कार्य 
ग्रामीण विकास विभाग के सभी 
उपयंत्री एवं पी सी ओ को 
पंचायतबार नोडल अधिकारी 
नामांकित कर करवाया गया।

जिले में संविधान 
दिवस मनाया गया

पिपलिया मण्डी 26 
नवम्बर (निप्र)। कार 
के आगे रोजड़ा आने से 
रामपुरा नगर परिषद् अध्यक्ष 
व उनका ड्राइवर घायल हो 
गए। जानकारी के अनुसार 
हादसा शाम 6.30 बजे 
करीब पिपलिया-मनासा मार्ग 
पर हुआ। नप अध्यक्ष सीमा 
(42) पति जितेन्द्र जागीरदार 
को लेकर ड्राइवर श्यामलाल 
धनगर (30) कार से लेकर 
पिपलियामंडी की ओर आ रहे 
थे, जिन्हें किसी कार्यक्रम में 
मंदसौर जान था। 

कार में एक बालिका भी 
सवार थी। गुड़भेली बड़ी से 
आगे राधास्वामी सत्संग के 
निकट अचानक सडक पर 
आया रोजड़ा कार से टकरा 
गया। इससे कार बुरी तरह 
क्षतिग्रस्त हो गई व कार में 
सवार अध्यक्ष को मूह व गर्दन 
पर व ड्राइवर को भी मामूली 
चोंटे आई, जिनका यहां निजी 
अस्पताल में उपचार कराया।

कार के आगे आया रोजड़ा 
रामपुरा नप अध्यक्ष घायल


